
ГАВОРКА ВЁСКІ ПАСЯНІЧЫ ПІНСКАГА РАЁНА

Вёска Пасянічы размешчана ў межах Аснежыцкага сельсавета, за 
4 км на поўнач ад раённага цэнтра горада Пінска. Паселішча вядома з 
XV ст. як сяло ў Пінскім княстве. У 1497 г. Пасянічы згадваюцца ў дарчай 
грамаце пінскай княгіні Мар’і Сямёнавай на наданне Васілю Алехнавічу 
Пратасовічу. На 4 сакавіка 2020 г. у вёсцы налічвалася 406 жыхароў 
і 184 гаспадаркі (апошнія статыстычныя даныя па гэтым населеным 
пункце атрыманы ад супрацоўніцы Аснежыцкага сельсавета Белавус 
Вольгі Міхайлаўны [1, с. 24; 3, с. 448; 7, с. 604].

Для запісу дыялектнага матэрыялу намі была выкарыстана праграма 
“Атласа гаворак Выганаўскага Палесся. Фанетыка. Марфалогія. Лексіка” 
(дапрацаваны варыянт) [8, с. 32-35]. Дыялектны матэрыял у вёсцы 
Пасянічы (мясц. назва: Посынычы; жыхары: посынычанцы, посынычанец, 
посынычанка) быў запісаны ў ліпені -  жніўні 2018 г. студэнткай першага 
курса факультэта электронна-інфармацыйных сістэм Брэсцкага 
дзяржаўнага тэхнічнага ўніверсітэта Лекуновіч Настассяй Аляксандраўнай 
ад мясцовай жыхаркі Наварыч Алены Фёдараўны, 1954 года нараджэння.

Разгледзім асноўныя фанетычныя і марфалагічныя асаблівасці 
гаворкі в. Пасянічы Пінскага раёна.

Для даследаванай гаворкі характэрны шасціфанемны склад галосных 
гукаў [;], [ы], [е], [а], [о], [у]. У першую чаргу адзначым такую адметную 
рысу гаворкі, як захаванне этымалагічнага *о ў ненаціскных складах пасля 
цвёрдых зычных, г. зн. оканне: шода, дордка, хороша, колоша, молоко, 
поночы ‘цёмна’, Пород, колод, с ’іно, л Что, жыто, садок, траша і інш.

Найболъш яркая і паказальная асаблівасць націскнога вакалізму 
гаворкі -  тэта рэалізацыя галосных [г], [ы] на месцы пстарычнага *Ь: лЧс, 
сЧно, л Что, снЧк, хлЧш, дЧд, шЧт’ор, з 'іл ’л'е, цЧп ‘прылада ў выглядзе



доўгай палкі (цапільна) з прымацаваным да яе гужыкам драўлянага біча 
для малацьбы збожжа ручным спосабам’, ц ’іўка ‘прыстасаванне 
ў выглядзе трубкі, на якое навіваюцца ніткі і якое ўстаўляецца ў чаўнок 
пры тканні’; крых, порызаў, рычка, на мыжы і інш.

Наступнай значнай і адрознай адметнасцю гаворкі з’яўляецца 
вымаўленне гука \у] на месцы этымалагічнага *о ў новых закрытых 
складах пад націскам: бул’ш, м>уз, м>ун, м>ул, муст, пўйдеш, корўўка, нус, 
стул, кун', кут і інш.

Істотная і выразная асаблівасць гаворкі -  тэта наяўнасць галоснага 
[ы] ў псршым пераднаціскным складзе ў наступных пазіцыях: на месцы 
гістарычных *е, *Ъ пасля губных: мгысна, быда, п’ыдро, мышдк, пысбк; на 
месцы этымалагічных *е (*ь) пасля гістарычных *з, *н, *с, *т, *д: зымл’а, 
ныма, сылб, тыпёр, дын ’ок.

Паказальнай адметнасцю гаворкі з’яўляецца таксама рэалізацыя іука 
[е] на месцы этымалагічнага ў паслянаціскных складах у словах тыпу 
зайец, помет’. Аднак у пераднаціскных складах у акрэсленай пазіцыі 
ўжываецца галосны [а]: м>з 'ала, Ил ’ад ’іў і інш.

I апошняя значная асаблівасць гаворкі ў галіне вакалізму -  гэта 
вымаўленне галоснага [о] на месцы паслянаціскнога гістарычнага *е 
ў лексемах мгёчор, бёроИ. Аднак у націскным становішчы названы этымала- 
гічны галосны захоўваецца ў словах дал ’ёко, мед, але оўйёс ‘авёс’1.

Найбольш яркай і адрознай адметнасцю сістэмы кансанантызму 
гаворкі з’яўляецца рэалізацыя толькі цвёрдых зычных у наступных 
пазіцыях: губныя цвёрдыя перад гістарычнымі *е (ва ўсіх пазіцыях),
(у ненаціскных складах), *і, этымалагічныя *з, *н, *с, *т, *д, *л -  перад 
гістарычнымі *е (*ь), *і: м/ысна, бёроИ, -мёчор, до мынё, пёршый, быда, 
м>ыдрд, мышдк, пысбк; забыраты, лом>ыты, мыска, пысаты, робыты; 
зымл ’а, ныма, сылб, тыпёр, дын ’ок; зыма, ныўка, косыты, ходытьг, алё, 
лед ’, поле; колы, лыпа, льіты, ходьілы.

Істотная асаблівасць гаворкі -  гэта ацвярдзенне этымалагічных 
паўмяккіх *д\ *т' перад *е, *і: ден’, тыпёр; тыхо, ходыты. Гістарычныя 
ж мяккія *д \ *т’ захаваліся перад націскным *Ь і на канцы дзеясловаў 
у форме трэцяй асобы адзіночнага і множнага ліку: д ’ід, т ’ін ’; ходыт’, 
носыт ’, ход ’ат ’, нос 'ат

Выразнай адметнасцю гаворкі з’яўляецца пераход цвёрдых 
заднеязычных у этымалагічных спалучэннях *гы, *кы, *хы, што ўзніклі 
пры ўтварэнні поўных форм прыметнікаў, а таксама ў пазіцыі перад 
галосным [е] ў прыметніках ніякага роду адзіночнага ліку ў адпаведныя 
мяккія гукі: дбўк ’ій, коротк ’ій, тых ’ій; дбўк ’е, кордтк’е, тых ’е.

1 [е'] -  галосны гук, сярэдні паміж [е] і [<].



Паказальная асаблівасць гаворкі -  тэта наяўнасць толькі цвёрдых 
гістарычных *р, *ж, *ш, *ч у пэўных пазіцыях: порадок, Йрых, порызаў, на 
дмюры, жар, жыто, на мыжы, шапка, шырок’ій, м>6чы, м’олочыты 
‘баранаваць’ і інш. Аднак этымалагічны *ц у гаворцы як цвёрды, так 
і мяккі: цацка, копыца, хлопцы, ц ’іп, ц ’тка, на конц’і і інш.

Значнай адметнасцю гаворкі з’яўляецца зычны *в, што паходзіць з 
*в, *л. У пазіцыі перад галосным ён даў рэфлекс губна-губнога [м>]: м>ата, 
у/ода, м>ол ’ный, м> ’іт ’ор, пльтў і інш. Аднак у пазіцыі пасля галоснага гука 
перад зычным і на канцы слова зычны [в] (<*в, *л) рэалізуецца 
ў паўгалосны \ў\: лаўка, праўда, ддўк’ій, купыў, оўйё'с і інш.

Істотная асаблівасць гаворкі -  тэта вымаўленне фрыкатыўна- 
фарынгальнага зычнага [/?]: кустый, кород, кад ’ўка, з нокьі і інш.

Адрознай адметнасцю гаворкі з’яўляецца захаванне звонкіх зычных 
у канцавым становішчы і ў сярэдзіне слова перад глухімі: муз, дуб, нуж, 
колод і інш.; закадка, казка, нўжка і інш.

Паказальная асаблівасць гаворкі -  тэта рэалізацыя на месцы 
гістарычнага спалучэння “мяккі зычны + ь)” у становішчы паміж 
галоснымі падоўжаных зычных: з ’іл ’л ’е, нас ’ін ’н ’е.

I апошняй яркай і выразнай адметнасцю гаворкі ў галіне 
кансанантызму з’яўляецца наяўнасць пратэтычных [И], [ч>] перад
галоснымі [а], [о], [у]: канўча, кораты, кострый, козыро, ныкодноко, 
ыосен ’, м>6чы, мўлыца.

Значнымі асаблівасцямі характарызуецца дадзеная гаворка і ў галіне 
марфалогіі.

Назоўнікі мужчынскага і ніякага роду другога скланення з асновай 
на мяккі і зацвярдзелы зычны ў творным склоне пашыраны з канчаткамі 
-ом, -ем: кон ’ом, рубл ’дм, ножом, йайцём.

Назоўнікам жаночага і мужчынскага роду адзіночнага ліку першага 
і другога скланенняў з асновай на зацвярдзелы зычны ў месным склоне 
ўласцівы канчаткі -ы, -і: на мыжы, на дч>оры, на конц ’і.

Назоўнікі жаночага, мужчынскага і ніякага роду адзіночнага ліку 
першага і другога скланенняў з асновай на цвёрды і мяккі зычны ў месным 
склоне ўжываюцца з канчаткамі -ы, -у: у  хаты, у  л ’ісы, у  полы, у  носу.

Формы клічнага склону агульных назоўнікаў і ўласных імёнаў 
жаночага роду адзіночнага ліку зафіксаваны з канчаткам -о: бабо, мамо, 
Пач ’о, Над ’о, Ман ’о.

Назоўнікам жаночага роду множнага ліку першага скланення 
ў родным склоне характэрны канчатак -ей: бабёй, коломіёй, йамёй, хатёй, 
дорок ’ёй, стрых ’ёй.

Прыметнікі мужчынскага роду адзіночнага ліку ў назоўным склоне 
адзначаны з націскным і ненаціскным канчаткам -ый: молодый, старый, 
малый, ном’ый, добрый, хорошый і інш.



Яркая і паказальная адметнасць прыметнікаў гаворкі -  гэта т. зв. 
“сцягнуты” аднаскладовы ненаціскны канчатак -е і поўны двухскладовы 
націскны канчатак -ейе ў назоўным склоне адзіночнага ліку ніякага роду: 
ндме, солодк ’е, хорбше; молодёйе, старёйе. Аднак назоўнікі жаночага роду 
ў падобных умовах маюць поўны двухскладовы націскнь; і ненаціскны 
канчатак -айа: молодайа, старайа, ддбрайа, номайа, хордшаііа.

Інфінітыў дзеясловаў з асновай на галосны пашыраны з 
фанематычным варыянтам старажытнага суфікса -ц’і (-ты): ходыты, 
робыты, спаты.

Дзеясловам першага і другога спражэнняў у трэцяй асобе 
адзіночнага і множнага ліку ўласдівы канчаткі -е, -ыт’, -ут’, -ат’: ідё, 
нысё, ходыт ’, ндсыт ’, ідўт ’, нысўт ход 'ат ндс 'ат

Зваротныя дзеясловы ў гаворцы ўжываюцца з постфіксам -са: 
братыса, зматыса, мытыса, робытыса, боііўса, купайуса, бойаўса, 
купаўса, н ’ішчо зробылоса ‘нешта зрабілася’.

Выразная і адрозная асаблівасць гаворкі -  тэта аднаўленне форм 
інфінітыва на -ты з захаваннем заднеязычных [к], [И] у аснове: пыкты, 
с ’ікты, стрыИты. У форме трэцяй асобы множнага ліку цяперашняга часу 
падобныя дзеясловы маюць у аснове перад канчаткам зычныя [ч], [.ж]: 
пычўт’, сычўт’, стрыжўт’ [2, с. 316-318; 6, с. 155; 9, с. 64, 116, 184-185].

Разгледзім яшчэ шэраг найбольш значных і істотных адметнасцей 
даследаванай гаворкі. Назоўнік чдбаты [боты] ў месным склоне множнага 
ліку ўжываецца ў наступнай форме: у  чббот ’ах. Адносна-пытальны 
займеннік што, няпэўны займеннік нёшта, дзеясловы хадзіць, насіць 
у першай асобе адзіночнага ліку, дзеяслоўныя формы лятацъ, лятаюцъ, 
зваротны дзеяслоў смяяцца ў трэцяй асобе адзіночнага ліку адзначаны 
з фанематычнымі, дзеяслоў ліць у трэцяй асобе адзіночнага ліку 
ў словаспалучэнні я лью вадў - з фанематычна-акцэнтным, указальныя 
займеннікі трэцяй асобы мужчынскага, жаночага і ніякага роду адзіночнага 
і множнага ліку ён, яна, янд, яны - з фанематычна-марфалагічнымі 
варьмнтамі: шчо; н ’ішчо\ ходў, нос’ў; лыт’іты, лыт’ат ’; смыйёцца\ йа 
л ’л ’у  моду; мун, мона, моно, моны.

Такім чынам, гаворка в. Пасянічы Пінскага раёна характарызуецца 
комплексам фанетычных і марфалагічных адметнасцей і адносіцца да 
паўночназагародскіх гаворак, адной з чатырох асобных разнавіднасцяў 
заходнепалескіх, або загародскіх, гаворак [4, с. 133-135, 136; 5, с. 24-25, 
38-39; 6, с. 150-157, 201-202, 204-206, 208-209].

